
ZYRA E KRYETARIT

KËSHILLI KOMUNAL PËR SIGURI NË BASHKËSI

	Nr.Prot.
	01/2021

	Për:
	Kryesuesin e Kuvendit të Komunës së Suharekës- z. Bexhet KUÇI

	Nga:
	Kryetari i Komunës nё Suharekë njёherit Kryesues i KKSB-sё

	Lënda:
	Informatë për aktivitet e KKSB-së për periudhën Janar-Qershor 2021

	Datë:
	05.07.2021


Nga takimet e Këshillit Komunal për Sigurinë e Bashkësive “KKSB” nё Komunën e Suharekës, të paraparë sipas Udhëzimit Administrativ të nënshkruar nga Ministria e Punëve të Brendshme dhe Ministria e Administrimit të Pushtetit Lokal 27/2012, MPB dhe 03/2012, MAPL për themelimin e Këshillave Komunale për Siguri në Bashkësi KKSB, ju dërgojmë këtë:

I N F O R M A T Ё
Pas konstituimit tё organeve tё Komunës nё Suharekë, tё daluar nga zgjedhjet lokale tё vitit 2017, Kuvendi i Komunës nё muajin shkurt tё vitit 2018, ka themeluar Këshilli Komunal për Siguri në Bashkësi (KKSB-në), konform Ligjeve dhe akteve tjera nënligjore tё aplikueshme nё Republikën e Kosovës, si organ këshillues për çështjet e sigurisë në bashkësi me përfaqësim të gjerë të të gjitha komuniteteve dhe përfaqësues të shoqërisë civile. 
Këshilli Komunal për Siguri në Bashkësi (KKSB-ja) për periudhën Janar-Qershor tё vitit 2021, ka mbajtur tri (3) takime të rregullta dhe ato konform planit të veprimit të miratuar nga Kuvendi i Komunës së Suharekës, edhe pse kemi qenë në një kohë shumë të pazakonshme për shkak te pandemisë nga Corona virusi COVID 19.

Në këto takime kanë marrë pjesë kryesisht shumica e anëtarëve të KKSB-së.
Në takimin e parë (1) të rregullt, të mbajtur me datën 19.02.2021, tema diskutimi kanë qenë:
· Vlerësimi i përgjithshëm i sigurisë në territorin e Komunës;

· Monitorimi dhe raportimi mbi nivelin e sigurisë në shkolla dhe zbatimi i planit operativ për përdorimin e masave mbrojtëse për mbrojtje nga përhapja e COVID-19;

· Trajtimi i qeneve endacak;

Sa i përket muajit janar të vitit 2021 kemi një gjendje më të mirë. Rastet e iniciuara 55 raste ose -14%, vepra penale 36 ose -25%,  raste dhunë familjare 2 raste ose -3.3%, vjedhje 8 rate, vjedhje me tentativë 2, vjedhje e rëndë 2 ose -75 %, zjarrëvënie 0 raste, aksidente trafiku 16, tiketa të shqiptuara të trafikut janë 832, kurse 482 tiketa anti-covid me krahasuar me muajin e njëjtë të vitit te kaluar gjendja e sigurisë është me e kënaqur, vlen të theksohet se dhuna në familje ende është evidente ndoshta ka ndikuar edhe situate covid -19.
Situata nëpër shkolla aktualisht është stabile këtë periudhë nuk kemi të raportuar asnjë mësimdhënës dhe asnjë nxënës të infektuar me virus covid-19. Kemi raporte ditore nga drejtorët e shkollave dhe po e përcjellim situatën. Kemi donatorë  që po na mbështesin me mjete higjienike si maska dhe dezinfektues për nxënës dhe mësimdhënës.

Vlen të theksohet se të gjitha objektet shkollore ku janë mbajt zgjedhjet qendrore janë dezinfektua.

Jemi në zbatim të planeve operative anti-covid-19 për parandalimin e pandemisë te nxënësit dhe mësimdhënësit.
Si konkluzione apo rekomandim nga ky takim ka dalë; 

· Të rritet edhe më shumë bashkëpunimi i policisë me qytetarët për të parandaluar dhe zbuluar autorët e vjedhjeve; 
·  Për çështje të komunikacionit të merren masa më rigoroze ndaj shkelësve të rregullave por gjithmonë brenda suazave tё ligjeve ekzistuese;
· Sa ma shpejt të jetë e mundur që ne si mekanizëm kundër dhunës në familje ta mbajmë një takim dhe të dalim me një veprim konkret për parandalimin e dhunës në familje
· Po ashtu konkluzion tjetër apo rekomandim nga ky takim ka dalë që Komuna të bënë kërkesa si dhe presion në Ministritë kompetente dhe agjencinë e veterinës që të merren me trajtimin e qenve endacak pasi që qeveria ka ndarë mjete financiare për këtë qellim;
Në takimin e dytë (2) të rregullt të mbajtur me datën 14.04.2021, tema diskutimi kanë qenë:

· Analizimi i vjedhjeve në territorin e Komunës së Suharekës;

· Vetëdijesimi i nxënëseve për rrezikun nga minat dhe mjeteve të tjera të pa shpërthyera nga lufta;

· Identifikimi dhe lirimi i hapësirave publike konkretisht trotuareve;
Sa i përket vjedhjeve kemi më pak raste se vitin e kaluar, nuk mungon bashkëpunimi me partnerët tanë. Kjo strategji ka ndiku që koeficienti i rasteve të vjedhjeve të ulet. Statistikat e muajit mars të vitit te kaluar  kanë qenë 11 vjedhje dhe si vjet 3 vjedhje, vjedhje të rënda 6 vjet dhe sivjet 6, dhunë në familje 7 raste vjet dhe sivjet 5 raste.
Konkluzion apo rekomandim nga ky takim ka dalë:

· Edhe më tutje le të vazhdojë bashkëpunimi në mes përfaqësueseve të komiteteve dhe polices dhe çdo rast që vlerëson dhe konsideron qytetari që është e rrezikshme ta paraqesin në polici.
· Drejtoria e arsimit të bëjë kërkesë në Ministrinë e Mbrojtjes për trajnimin dhe mbajtjen e ligjëratave për nxënës dhe qytetarë, që ta mbaj një aktivitet lidhur me mjetet e pashpërthyera aty ku drejtoria e arsimit e shef të nevojshëm dhe të arsyeshme.

· Të bëjnë kontroll të vazhdueshme në qytetin e Suharekës dhe për rreth në bashkëpunim me Inspeksionin me qellim të zhbllokimit të trotuareve nga parkimet e automjeteve në vendet e pa lejuar për parking.
Në takimin e tretë (3) të rregullt të mbajtur me datën 09.06.2021, tema diskutimi kanë qenë:

· Diskutim për aktivitetet e organizuara nga Drejtoria e Arsimit për maturantët;

· Prishja e rendit dhe qetësisë publike nga lokalet e natës dhe personat e pa përgjegjshëm;

· Parapërgatitja dhe vetëdijesimi i qytetarëve për mbrojtje nga zjarri gjatë sezonit veror;

· Plani operativë për sezonin e pushimeve të mërgimtarëve dhe dasmave;

Sipas te dhënave nga Drejtoria e Arsimit Covid-19 ka pas pasoja edhe në arsim dhe ne si Komunë jemi angazhuar maksimalisht dhe procesi mësimor ka rrjedh mirë. Ka një javë që ka përfunduar viti për maturantët dhe janë duke u bo përgatitjet për testin e maturës që do të mbahet me 26 qershor. Kemi kërkesë nga ana e maturantëve për lejimin e mbajtjes së maturës drejtuar DKA-së dhe Kryetarit mirëpo ne do ti zbatojmë masat dhe rekomandimet qe jepen nga Qeveria e Republikës së Kosovës lidhur me aktivitetet e maturantëve.
Sa i përket prishjes së rendit dhe qetësisë publike nga lokalet e natës dhe personat e pa përgjegjshëm situatën e kemi të qetë për këtë gjashtëmujor pasi që nuk lejohet që lokalet te punojnë mbas orës 23;00 .

Konkluzione apo rekomandime nga ky takim ka dalë

· Të rritet bashkëpunimi me qytetarët dhe policinë;
·  Të ngritët vigjilenca nga ana e policisë për ruajtjen e sigurisë dhe qetësisë për sezonin verore; Motoja të jetë publike “Festo me zemër dhe jo me armë” gjatë ahengjeve familjare;
· Konkluzion tjetër apo rekomandim nga ky takim ka qenë që të shtohet numri i zjarrfikëseve gjatë sezonit të verës, të merren masa preventive për mos djegien e fushave, të njoftohen me shkrim pishinat për raste emergjente për furnizim me ujë nga pishinat dhe në raste emergjente të bashkëpunohet me FSK;
· Në bazë të analizës së ekspertëve të komunikacionit të shikohet mundësia që të lirohet qarkullimi i automjeteve në shesh në dy drejtimet.
· Të ngritët vigjilenca e policisë, sidomos në pikat e rrezikshme dhe ti frekuentojmë më shpesh  lidhur me respektimin e shenjave t  komunikacionit.

Me respekt!
                                                               

Kryetari i Komunës                                                     

